
ОӘЖ336.226 

ШАҒЫН ЖӘНЕ ОРТА БИЗНЕС СУБЬЕКТІЛЕРІНІҢ 

САЛЫҚТЫҚ ӘЛЕУЕТІ 

 

Сайденов Дулат Булатулы 

магистрант, ҚазҰАЗУ 

Ғылыми жетекшісі: Бердимурат Назимгуль 

PhD, қауым.. профессор 
 

Ұлттық экономикада шағын және орта кәсіпкерліктің 

жұмыс істеуінің маңызды аспектілерінің бірі салықтық әлеуетті 

қалыптастыру және пайдалану болып табылады. Себебі бұл 

елдің экономикалық өсу қарқынына, жалпы ұлттық кірістің 

құрылымы мен сапасына айтарлықтай әсерін береді. Бұған дәлел 

әлемнің көптеген дамыған елдерінде шағын және орта бизнестің 

жалпы өнімдегі үлесі 60%-ды құрап, нарықтық бағыттағы 

бәсекелестік ортаны қамтамасыз етіп отыр [4] . Шағын және орта 

бизнес субьектілердің қызметі елдің аймақтық және 

муниципалды экономикаға әсер етеді. Бұл жағдайда қарастырып 

отырған бизнес субьектілердің қызметі көбінесе жергілікті 

нарықтарға бағытталады. Еңбек және материалдық ресурстарды 

пайдалану арқылы қызметтің басым бағыты сұранысқа ие 

өнімдерді жасауға бағытталады. Бірақта мемлекет тарапынан 

шағын және орта бизнестің салықтық әлеуетін зерттеу 

барысында атап айтқанда олардан түсетін түсім бюджетке 

аймақтық және жергілікті бюджеттерді қалыптастыруға рөлі 

жеткілікті зерттелген жоқ, өйткені салық базасының жағдайы 

және оның әлеуеті қосымша талдауды қажет етеді. Осы тұста 

шағын және орта бизнестің салықтық әлеуетін оның ішінде салық 

мәдениетін көтеру шаралары қолға алынуы керек. Сондай-ақ, 

пандемиялық жағдай тұсында еліміздегі кәсіпкерлердің саны мен 

олар табатын табыстың басым көпшілігінің кемуіне әсерін 

берген. Осы орайда мемлекет тарапынан шағын және орта 

бизнестің экономикадағы үлесін өсіру стратегиялық міндеті 

жолға қойылған. Жедел деректер бойынша 2019 жылы шағын 

және орта бизнестің экономикадағы үлесі 29,5%ды құраған. Ал 

қазіргі таңда бұл көрсеткіш 30,1%-ды құрап тұр. Ал 2025 жылға 

дейін шағын және орта бизнестің экономикадағы үлесін 35%-ға 

жеткізу яғни дамыған мемлекеттердің тәжірибесін қолдану 

бойынша міндеттер атқарылуда [5].Экономикадағы ШОБ-тің 

үлесін көбейту ең алдымен сол субьектілердің бюджетке төлейтін 

салықты көтерумен байланысты болады. Осы тұста қызық 

парадокс туады. Салықты көбейту үшін, салық төлеушілер санын 

көбейту қажет, ал ол үшін салықты азайту қажет. Сол себепті, 

бизнес субьектілерінің әлеуетін бағалай алу өте маңызды болып 

табылады. Елімізде шағын және орта бизнестің дамуына кедергі 

келтірітін негізгі мәселелер бар; атап айтқанда компаниялардың 

алғашқы уақытта нормадан тыс салықтық жүктемеге тап болуы, 

көлеңкелі экономиканың белең алуы, кәсіпкерлердің білімсіздігі 

мен цифровизациялық мүмкіндіктерді пайдаланбауы. Аталған 

мәселерді шешу мақсатында салықтық бақылау тиімділігін 

арттыру арқылы салық органдарына салықтық бақылаудың 

ерекше тәртібін енгізу қажет. Сонымен қатар, инновациялық 

технология саласына көп көңіл бөлінуі қажет. Тиімді салық 

саясатын қолдану және оған реформалау шараларын қабылдау 

қажет деп санаймын. Салық саясаты арқылы салықтық 

өзерістерді іске асыру шағын және орта бизнестің салықтық 

әлеуеті мен дамуына әсер ететіні анық. Еліміздегі іске асырылып 

жатқан салықтық өзгерістер атап айтқанда; салық төлеушілер 

паспортын енгізу, салықтық мобильдік қосымша, майнингке 

салық, бақылау кассалық машиналарды қолдану, акцизделінетін 

өнімдерді әкімшілендіру шараларыдың атқарылуы шаған және 

орта бизнес субьектілерінің қызметі үшін аса өзекті. 

Шағын және орта бизнестің салықтық әлеуетін және 

олардың ерекшелігін зерттеудің бірқатар әдістері бар, атап 

айтқанда; 

- Шағын және орта бизнестен түсетін салықтық түсімдерді 

анықтау барысында экономика-статистикалық әдіс; 

- Арнаулы салық режимдерін қолданатын кәсіпкерлер 

үшін салық ауыртпалығын төмендету және тиімді салық 

саясатын қолдануда монографиялық әдіс; 

- Бизнес субьектілері үшін ел аумағында салық саясатын 

дұрыс жүргізу және салық мәдениетінің деңгейін көтеруде 

абстракты-логикалық әдіс; 

Мемлекет экономикасының тұрақты түрде алға 

жылжуының алғышарттарының бірі әртараптанған экономика 



221  

болса, шағын және орта бизнестің ерекшелігі, олардың жаңадан 

ашылған және әртүрлі салаларға мамандануында. Шағын және 

орта бизнеске салық салудың механизмі мен әдістерін қолдану 

арқылы оларды жаңа форматқа көшіру арқылы елдегі 

жұмыссыздық деңгейіне әсер етуге болады. Дамыған елдер 

экономикасына қарасақ оларда шағын және орта бизнес 

субьектілерінің көптігімен ерекшелінеді. Шағын және орта 

бизнес кәсіпорындарының саны көп болса, экономиканың көлемі 

арта береді. Мемлекеттік бюджетпен есеп айырысуда кәсіпкерлік 

субьектілер салықты есептеу мен төлеудің заңмен белгіленген 

ерекше тәртібіне жүгінеді. Бұл кәсіпкердің қызметінің түрі мен 

табысына байланысты салық режимдерін қолдану арқылы іске 

асады. ҚР салық кодексіне сәйкес кәсіпкерлердің шағын және 

орта деп бөлінуі олардың жұмысшылар саны мен жылдық 

табысын ескеру арқылы төмендегі кестеде көрсетілген; 

 

Кесте1 - Кәсіпкерлік субьектілерінің заңмен реттелетін 

стандарттары 

Субьектілер Жұмысшылар 
саны 

Жылдық табысы 

Микро 15 адамға дейін 30 000 АЕК -тен аспайды 

Шағын 100 адамға дейін 300 0000 АЕК - тен аспайды 

Орта 101 адамнан 250 
адамға дейін 

300 000 АЕК - тен 3 000 000 
АЕК-ке дейін 

Ірі 250 адамнан 
астам 

3 000 000 АЕК- тен асады 

Ескерту: ҚР Кәсіпкерлік кодексі негізінде құрастырылды [2]. 

 

1 кестеде кәсіпкерлік субьектілердің ҚР Салық Кодексі 

бойынша жіктелуін көруге болады. Олардың ішінде салық 

төлеуші дара кәсіпкерлер мен ауыл шаруашылығымен 

айналысатын шаруа қожалықтарының салықтарының өзіндік 

ерекшеліктері мен салықтық жағдайына тоқталып осы кестеге 

сәйкес өзім зерттеу тәжірибесінен өткен Ұйғыр ауданында 

салықтардың түсімі туралы талдау жасағанды жөн көрдім. 

Сурет 1 – Ұйғыр ауданы бойынша шағын және орта 

кәсіпорындардан салықтар мен бюджетке төленетін кірістер 

диаграммасы 
 

Ұйғыр ауданы бойынша шағын және орта бизнестен 

бюджетке түскен түсімдері қөрсетілген. Талдау үш жыл 

аралығын қамтиды. Қолда бар кірістерден түскен табыс бойынша 

шағын және орта бизнестен 2017 жылы 775 993,054 тенге түсім 

түссе, 2018  жыл бойынша  бұл көрсеткіш  960 570 802 теңгені 

құрап ұлғайса, 2019 жылы 876 684 606 теңгені құраған. Сурет 

бойынша бастапқы екі жылда бюджетке түсімнің өсуі байқалады. 

Алайда 2019 жылы көрсеткіш өткен 2018 жылға қарағанда 

азайғаны байқалады. 2019 жылы түсімнің үлесі 91%, бұл 

дегеніміз аудан бойынша шағын және орта бизнес 

субьектілерінің соңғы уақытта салықтық міндеттемелерінің 

артуымен түсіндіріледі. Сондай-ақ, бұл көрсеткіштерге қарап 

отырып үш жыл бойынша түсімнің тұрақсыз екені байқалады. Ал 

2019 жылды 2017 жылмен салыстыра отырып қарасақ 112%-ға 

орындалғанын көруге болады. Аудан бойынша салықтың барлық 

түрінен жергілікті бюджетке салықтық   түсімдер 2018 жылы 

1 742 274,0 теңгеге жоспарланып 1 828 366,7 мың теңге немесе 

104,9%-ға, яғни 86092,7 мың теңгеге артығымен орындалған. Ал 

2019 жылы салықтық түсімдер бюджетке 1 934 427,5 теңгеге 

орындалып 2018 жылмен салыстырып қарағанда 5,8 %-ға артқан 

[3]. Ұйғыр ауданыда заңды тұлғалар мен қатар шаруа 

қожалықтары және дара кәсіпкерлік яғни шағын кәсіпкерлік 

Шағын және орта бизнестен түсім 

дамыған. Ал орта және ірі кәсіпорындар жоқ деуге болады. 

Жергілікті бюджетке түсетін салықтық түсімдердің басым үлесін 

ауданда шағын кәсіпкерлік субьектілері құрайды. Ауданның 

макроэкономикалық жағдайына салықтық және бюджеттік 

саясаты жақсы жетілген, ауданның экономикалық әлеуметтік 

жағдайының өсуіне көптеген жұмыстар атқарылған. Соның бірі 

ретінде былтырғы жылы аудан бойынша ауыл шаруашылығы 

өнімінің жалпы көлемі 34 млрд.776 млн теңгені құрап, нақты 

көлем көрсеткіші 128,1% -ды құраса, ал 2018 жыл бойынша 28 

млрд. 115 млн теңге орындалып, салыстырмалы көрсеткіш 20%- 

ды құраған. Оның ішінде мал шаруашылығы 17 млрд. 592 млн 

теңге, ал өсмдік шаруашылығы бойынша 17 млрд. 098 млн теңге 

көлемінде өнім алынған. Өнеркәсіптегі өндіріс көлеміндегі 

ауданның үлесі 3%-ды құрайды. 2019 жылы ауданда 2 млрд. 193 

млн теңгеге өнім өндірілген болса, ал нақты көлем индексі 2018 

жылға 100,1%-ды құрады. Сауда саттық және қызмет көрсету 

саласында былтырғы жылы 2 азық – түлік, 1 құрылыс, 1 

тұрмыстық заттарды сату дүкені, 3 кафе, 1 газ толтыру пункті, 1 

жанар-жағармай бекеті, 1 қоғамдық монша, 1 көмір сату орны 

іске қосылып жаңадан 30 жұмыс орны ашылған [3]. ШОБ 

қызметіндегі қазіргі қиындықтарға сүйене отырып, мемлекет 

экономиканың осы секторын қолдау үшін бірқатар 

бағдарламалар мен бастамалар әзірледі. Ең басты мысал – 2020 

жылы бекітілген "Бизнестің жол картасы – 2025" мемлекеттік 

бағдарламасы. Бұл бағдарламаның негізгі мақсаты несие беру 

арқылы ШОБ субъектілерінің қаржыландыруға қолжетімділігін 

арттыру, соның салдарынан ЖІӨ-дегі бизнестің үлесін арттыру, 

халықтың жұмыспен қамтылуын ұлғайту және т.б. болып 

табылады [6]. Қаржылық қолдаудан басқа," Бизнестің жол 

картасы – 2025 " қаржылық емес көмекті ұсынады, мысалы, 

ақпаратпен қамтамасыз ету, инвесторлармен және басқа 

кәсіпкерлермен байланыс орнату. Сондай-ақ, 1997 жылдан 

бастап жоғарыда аталған "Даму" кәсіпкерлікті дамыту қоры 

жұмыс істейді, ол өзінің жұмыс істеген жылдары өз бағытын 

өзгертті және қазіргі уақытта ШОБ-ты қаржылық қолдау мен 

олардың мониторингіне байланысты түрлі бастамаларды іске 

асырумен айналысады. Қордың танымал бағдарламаларының 

бірі 2018 жылы басталған "қарапайым заттар экономикасы" деп 

аталады [4]. 

Шағын және орта бизнестің тұрақты экономикалық 

дамуын қамтамасыз ету үшін атқарылатын жұмыстар көңіл 

қуантарлықтай нәтижеге жету үшін мемлекет тарапынан 

жергілікті инфрақұрылымды дамытуға назар аудару және 

экономикалық орта қалыптастырып оған жағдай жасауы елдің 

ғылыми технологиялық әлеуетін арттыруға бағытталуы тиіс. 

Шағын және орта бизнес қазіргі нарықтық басқару жүйесінің 

негізгі элементі әрі дамыған нарықтық экономиканың кепілі 

болып табылады. Шағын кәсіпкерлік экономикалық және 

ғылыми-техникалық прогрестің қозғаушы күштерінің бірі және 

экономиканың барлық салаларында жұмыс орындарын негізгі 

жеткізуші болып табылады. Шағын бизнес пен кәсіпкерлердің 

белсенділігі деңгейі көбінесе елдің демократиялану деңгейін 

және оның экономикасының ашықтығын анықтайды. Шағын 

кәсіпкерлікті қолдау арқылы мемлекет халықтың әл-ауқатын 

арттыру және мемлекеттегі орта таптың пайызын арттыру 

мәселелерін шешеді. Салық заңнамасы тұрғысынан кәсіпкерлік 

субьектілердің салық мәдениетінің деңгейін көтеру және 

олардың қаржылық сауаттылығын дамыту мақсатында орта және 

кәсіптік оқыту жүйесіне салық салу, қарапайым заттар 

экономикасы курсын енгізу арқылы мәселені шешуге болады. 

Сондай-ақ, мемлекет тарапына салық саясатын негізге ала 

отырып, қосылған құн салығы, мүлікке салынатын салық 

түрлерін төлеуші шағын бизнес субьектілері үшін олар 

қолданатын салық ставкаларын мүлік немесе тауардың құнына 

байланысты өспелі түрде тағайындаған дурыс деп есептеймін. 

Бұл өзгерістер шағын және орта бизнестің тәуекел деңгейіне әсер 

етіп қана қоймай, сонымен қатар елдің экономикалық дамуына 

септігін тигізеді. Шағын және орта бизнес ел экономикасына 

инвестиция тарту және елдің әлеуметтік-экономкалық 

жағдайының дамуына бағытталу керек. 

Процессы цифровизации экономики наиболее активно 

влияют как на все финансово-кредитные институты в целом, так 

и на деятельность банков в частности, что определяет задачи 

качественного переосмысления последствий внедрения 

банковских инноваций, проявляющихся в создании современных 

банковских технологий и инновационной банковской 

инфраструктуры. Отмеченные данности опосредуют 

необходимость формирования теоретико-методологического 

базиса исследования процесса развития банковских инноваций в 

условиях цифровой экономики. 

Тенденция к увеличению роли банковских инноваций как 

важнейшего нематериального актива кредитных организаций, 

